
Vendim i Këshillit të Mediave të Shkruara të Kosovës ndaj 

ankesës së Elira Hasangjekajt kundër gazetës online Insajderi 

 

Këshilli i Mediave të Shkruara të Kosovës në mbledhjen e tij 

të mbajtur më 2 korrik 2020, shqyrtoi ankesën e Elira 

Hasangjekajt kundër gazetës online Insajderi lidhur me 

publikimin e artikullit me titull “Profesori që dikur ishte 

kryeministër bën gabime të tmerrshme drejtshkrimore”, dhe 

mori këtë: 

 

 

 

 

                      V E N D I M  

  

 

 

- Ankesa miratohet pjesërisht. 
 

 

 

 

 

 



A R S Y E T I M I 

 

 

Ankesa ka të bëjë me shkrimin e publikuar në gazetën online 

Insajderi me titull “Profesori që dikur ishte kryeministër 

bën gabime të tmerrshme drejtshkrimore”, dhe pretendimin se 

shkrimi bënë shkelje të Kreut I (Dispozitat e përgjithshme), 

II (Raportimi i së vërtetës), IV (E drejta për t‘u 

përgjigjur), dhe VII (Privatësia) të Kodit të mediave të 

shkruara. 

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme. 

Pas leximit të artikullit dhe shqyrtimit të ankesës, KMShK 

gjen se ankesa është e pjesërisht e bazuar.  

 

Media ka publikuar një shkrim me një foto të një emali të ish 

kryeministrit z. Bajram Kosumi, që sot ushtron detyrën e 

profesorit në një nga universitetet. Pretendimet e ankueses 

janë që shkrimi përbënë disa shkelje serioze të Kodit të 

mediave duke filluar nga parimet e përgjithshme, tek 

raportimi i së vërtetës, e drejta për t‘u përgjigjur dhe në 

fund privatësia. 

 

Në lidhje me shkrimin në fjalë, media ka konstatuar një fakt 

i cili prezantohet edhe me fotografi. Pra është veprimi i një 

personi publik në një komunikim privat në kuadër të punës 

publike. Nuk kemi shkelje të kapitullit I dhe II të Kodit, 

pasi që është raportuar ajo që është e shkruar në email 

zyrtarisht. Rrjedhimisht media nuk ka nevojë për paraqitjen 

e provave shtesë pos fotografisë së komunikimit zyrtar. 

 

Në lidhje me privatësinë, KMShK konsideron se në rastin në 

fjalë është një vijë e hollë ndarëse në mes të asaj që është 

raportuar e që është në rregull dhe të parregulltës.  Në 

rastin në fjalë kemi të bëjmë me një komunikim privat por që 

ka karakter zyrtar dhe se teksti i shkruar nuk paraqet ndonjë 

sekret zyrtar apo personal për individin, por vetëm shpërfaqë 

një anë tjetër të tij, që publiku ka interes ta dijë, pasi që 

i njëjti dikur ka qenë edhe kryeministër i vendit.  



Në lidhje me pikën e të drejtës për t’u përgjigjur, KMShK 

konsideron se media ka pasur mundësi që ta kërkoj mendimin e 

personit të përmendur në shkrim dhe të kërkoj një opinion nga 

ai mbi atë se çfarë po raportohet për korrektësinë e tij. 

 

Andaj KMShK, konsideron se ankesa është e pjesërisht bazuar. 

 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


